
Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.
 

PROFESOR MADYA DR. SAUNAH ZAINON
Menjalankan Fungsi Rektor
UiTM Cawangan Johor

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.



Assalamualaikum warahmatullahi wabarakatuh dan Salam Sejahtera,

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.
Sekian, terima kasih.

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta
penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai
karya, kreatif, laporan aktiviti dan isu semasa yang berkaitan  

 bentuk penulisan merangkumi
dengan warga akademia.

Dr. Wan Nur Fazlina Abdol Jani 
Noorashiekin Khalid

 Mazni Mat Zin 
Nurrul Amilin binti Zainal Abidin 

Nurulnatisya binti Ahmad 
Ts. Dr. Siti Aminah Nordin 

Ts. Muhammad Imran Ismail

REKABENTUK DAN GRAFIK
Shahrul Amir Bin Shaheran

Mohamad Hanif Bin Awaludin



 AKU DATANG MENUNTUT ILMU, BUKAN UNTUK DIBULI
    Sharmin Bin Baba

Bunyi loceng sekolah berdering, waktu rehat pun bermula. Murid murid pun

berpusu-pusu keluar dari kelas, termasuklah aku. Namaku Farah, seorang

pelajar tingkatan satu. Aku datang sekolah ini dengan tujuan yang satu, iaitu

menuntut ilmu. Sebagai anak tunggal yang datang dari keluarga kurang

berkemampuan, akulah satu satunya harapan ibu dan ayah. Kata ayah, “Ilmu itu

pelita hidup, nak. Hanya dengan ilmu, hidupmu akan berubah.” Kata kata itu lah

yang aku genggam erat setiap hari.

Namun, tidak semua perkara di sekolah ini semanis niat dan harapanku. Sejak

hari pertama, aku menjadi mangsa ejekan. Tubuhku yang kecil sering dijadikan

bahan jenaka. Bajuku yang lusuh sering diperlekehkan. Ada yang

menyembunyikan bukuku, ada juga yang menconteng meja dengan kata kata

kesat. Di satu tahap, wang saku pemberian ayahku juga dicuri. 

Pada awalnya, aku hanya diam. Aku fikir jika aku bersabar, mereka akan

berhenti. Tetapi ternyata kesabaran itu ditafsirkan sebagai kelemahan oleh

mereka. Saat itu, aku mula takut ke sekolah, pelajaranku juga merosot, dan

senyumanku semakin hilang.

Di perhimpunan, pengetua sekolah memberi ceramah tentang buli. Katanya,

“Kajian yang dibuat oleh UNICEF Malaysia mendapati, satu daripada lima remaja

di negara kita pernah menjadi mangsa buli. Buli boleh meragut keyakinan, masa

depan, dan semangat belajar.” Kenyataan itu benar benar menghentak hatiku.

Diriku tersedar, akulah salah seorang daripada angka itu. Tetapi aku tidak mahu

terus berada di dalam kelompok itu kerana aku datang ke sekolah ini dengan

tujuan menuntut ilmu ,bukan untuk dibuli.

Hari itu juga, aku memberanikan diri melangkah ke bilik kaunselor. Dengan suara

bergetar menahan kepedihan yang aku alami, aku luahkan segalanya yang

terpendam Alhamdulillah, guru kaunselor mendengar dengan penuh empati dan

terus memberi semangat padaku. Beliau berkata, “Aisyah, ilmu itu sebenarnya

senjata. Jangan biarkan mereka meragut semangat belajarmu dan harapan kedua

ayah bondamu.  Kamu berhak untuk belajar dengan selamat di sekolah ini.”

Sejak dari itu, pihak sekolah mula mengambil tindakan. Kempen Sekolah Bebas Buli

pun dilancarkan. Semua guru menjadi lebih cakna, rakan sekelas juga mula berani

menegur bila nampak kejadian buli. Hari demi hari, aku pun mula merasa lebih

selamat, lebih tenang. 

Kejadian ini mengajar aku untuk bersuara. Di dalam kelas aku semakin tekun, kelab

persatuan juga aku kembali aktif dan yang lebih penting lagi, aku tidak lagi tunduk

pada perasaan takut. Aku yakin bahawa dengan ilmu, aku mampu mengubah

hidupku dan mungkin, mengubah orang lain juga.

Kini, setiap kali aku melangkah ke sekolah, aku akan berbisik dalam hati, “Aku

datang menuntut ilmu, bukan untuk dibuli.”

